Reuter, Fritz: 37. Dat Tausamenleigen (1842)

In Meckelnborg wahnt mal en oll Majur,

2 En braven Mann slinst von Natur,

3 De ok en ihrlich Hart in'n Bussen drog,

4 Blot dat hei utverschamten log.

5 Un wenn hei denn so sine Kahr

6 Recht in den Dreck rin schaben hadd,

7 Dat hei nich riigg- noch vorwarts kiinn,

8 Denn rep hei sinen Kutscher rin:

9 »johann, du kannst es mir bezeugen!«
10  De muRt denn wedder los em leigen.

11 Jehann, de hadd denn sine Last;

12 Heilog sick alle N&s' lang fast.

13 Jehann, de bed von Himmel bet tau Iren:
14 »min leiwe Herr, Sei ward'n uns rungenieren,
15 Uns glowt tauletzt kein Minsch nich mihr,
16 Sei krig'n uns all all up den Strich;

17 Sei leigen wirklich alltausihr.«

18 De Racker let dat Leigen nich.

19  Eins hadd hei vele Gast tau Middag hatt,
20 Un as hei nu so bi de Buddel satt,

21 Dunn gung dat Leigen wedder los.

22 »nhak, sad'e, »dat is doch kurjos,

23 Un up de Jagd is't mannigmal tau arg,

24 Bi Parchen in den Stinnenbarg

25  Dor wird vér Jahr'n 'ne Driwjagd hollen,
26 Unick was bi de Schitzen mang.

27 Ick stunn ganz préachtig achter so en ollen
28  Un dichten Durnbusch, un't durt nich lang’,
29 Dunn hadden sei en Hirsch herute drewen,
30  So'n Dirt het't noch mindag' nich gewen.
31 Grot as de grotste Wallach was dat Beist,
32 Un dorbi was hei jug so feist,

Dat, wo de Racker gung un stunn,

Man nahsten einen Fettplack funn.

Un as hei so irst in de Firn

Heranner kamm mit sin Gehirn,

Dunn was't, as gung en Ellerbusch spazier'n.
Na, ick hadd dunntaumal 'ne Flint;

'ne olle Flint, nich so, as jetzt sei stind,

Mit Perkutschon un all dat anner —

Wenn ick de kreg an minen Kopp so ranner,
Denn lag ok dat, wonah ick schot,

Glik unner minen Fuer dod,

As was dat man so runner hagelt.

Un mit Manchester was ehr Schaft benagelt.
De Flint, de was all olt, de Lop so dunn,

Dat man binah dordérch dat Pulwer seihen kinn,
Un bi de Haunerjagd, dat letzte Johr,

Dor gung s' tau En'n denn ganz un gor;

Ick hadd mit ehr noch eben schaten

Un wull sei just mi wedder laden —

So heww'ck mi nie verfirt in minen Lewen:
Von ehr was nicks nich awrig blewen,

Bet up den Schaft; rein weg hadd sei sick schaten.
Na, dormals was sei schon noch in de Reih;
Un as de Hirsch so in de Dreih

Bi mi herimmer kamm,

Wo ick satt achter minen Durn,

Dunn tagert ick nich lang' un namm

Dat Beist ganz eklig up dat Kurn,

Un as sick just imwennen wull de Racker,
Bautz! druckt ick up em los! — Dor lag'e!

Na, mine Herrn! Forwohr, ick mein,

Dat ick all mann'gen Schul3 heww dahn,
Doch desen kann ick nich verstahn,

So'n Schul3 heww ick mindag nich seihn.

Ick segg man, wat de Wohrheit is,



68  Un gaht mi mit dat Leigen weg!

69  Un wenn ick einmal segg: ick segg!,

70 Denn segg ick awerst ganz gewil3 —

71 In'n rechten Hinnerlop hadd hei de Kugel kregen,
72 Un dorch un dérch hadd mine Kugel slahn,

73 Dorch allens dorch, un bi den Bregen,

74 Dor was s' em wedder ruter gahn,

75 Nich alltau wid von't rechter Uhr.«

76 »na«, seggt de ein von sine Gast,

77 »na, mit Verléw, min Herr Majur,

78 So is de Sak doch woll nich west!«

79  »dies geht mich doch etwas zu weit!

80  Dit kann'ck nich gldwen«, seggt de tweit.

81  »ne, Herr Majur, dat segg ick mit,

82  Dat kann'ck nich gléwen«, seggt de drudd.
83  »ne, dit's denn doch tau dull'« seggt ok de virt',
84  »so'n Lagen heww 'ck mindag nich hirt!«
85  »wat? Ick? Wat, ick sall leigen?

86  Dor sall doch glik dat Wetter rinner slagen!
87  Ick lat mi glik den Hals imdreigen!

88  Ick heww noch all mindag nich lagen.

89  Wo is Jehann? Hei sall herinner kamen!

90  Ji sallt mi doch nich alltausamen

91  FOr einen graben Lagner schellen!

92  De sall de Sak jug ok vertellen;

93  Heiwas dicht an bi mi up Posten stellt

94 Un weit, wo sick de Sak verhdllt.«

95  Jehann kiimmt rin. »Jehann, nu hir mal tau
96  Un segg de Wohrheit ganz genau.

97  Schot ick den Hirsch nich in den Hinnerlop?
98  Un foll nich glik dat Kreatur,

99  Ahn dat hei sick man rogt, tau Hop?

100 Un kamm de Kugel nich herut bi't Uhr?

101 Hest du den Schuf3 nich seihn dor voren?«



102 »ja, mine Herren, dat will ick glik besworen,

103 Dat is gewil3!l« seggt Jehann Mdller,

104 »min Herr, de schot; un as hei schot, dunn foll 'e.
105 Doch wo dat eigentlich is scheihn,

106 Dat kiinn

107 Wo dat so kamm. So gung dat tau:

108 Seihn S', in so'n richt'gen halwen Disel

109  Was woll de Hirsch all von dat Schrigen

110 Unvon den Larm, un as hei ut den Dannenkisel
111 Up uns herute kamm, dunn wurd hei sihr bedenklich,
112 Denn hei wird uns tau seihen kriegen.

113 De Sak, de wird em nu verfanglich:

114 'ick weit nich', dacht'e, ‘wat ick dauh?

115 Hir achter laten s' mi kein Rauh,

116 Un vor mi stahn sei mit de Scheit,

117 Seiward'n am En'n mi doch beluren!

118 Un dorbi kratzt hei sick, sihr in Verlegenheit,

119  Mit sine Klaben acht're Uhren.

120 Un noch was hei nich kamen taum Beslul3,

121 Dunn schot de Herr Majur,

122 Un dorvon kamm't, dat em de Schuf3

123 Satt in den Hinnerlop un achter't Uhr.

124 So hett min Herr den Hirsch dor schaten,

125 Un so ist' wohr, Sei ké&n'n sick d'rup verlaten.«

126 De Gast, de schiddelten den Kopp:

127 »der Kerl, der lugt uns doch zu grob!«

128 De oll Majur, de sad noch mal: »Ick segg,

129 Un wenn ick segg, denn hett dat sinen Grund!«
130 Doch sine Gast, de was dat doch tau bunt,

131 Sei fuhrten einer nah den annern weg. —

132 As Herr un Kutscher stind allein,

133 Dunn seggt Jehann: »Dit hadd uns bald bedragen,
134  Sei leigen awerst ok tau wid von ein,

135 Ick bidd Sei blot mal: Kopp und Bein!



136  Dat krig ick ok nich mihr tausamen lagen.«

